JABATAN KEMAJUAN ISLAM MALAYSIA

TEKS KHUTBAH

Tajuk:
PERTOLONGAN YANG DINANTI
Tarikh Dibaca:

26 RABIULAKHIR 1445H /
10 NOVEMBER 2023

Disediakan oleh:

Jabatan Kemajuan Islam Malaysia




E.|J=_AK'M Khutbah Jumaat Pertolongan Yang Dinanti

| JAKIM
[
[ [

hsde ] ol o LLo2 5T

l:\BATAN KEMAJUAN ISLAM MALAYSIA

PERTOLONGAN YANG DINANTI
10 NOVEMBER 2023 /26 RABIULAKHIR 1445H

-
R

—r}
el

y Feeo
\.;ug\

f’J‘ dmwm s

”

o3 3l 3 A sk “lds”‘ 255 gs ooaill ¥ 3,0 dle 055 5

-—-—Q\
§\
‘——‘

) v poid Y3 5 oo A 5o A G rww B ol 535 ST

] 3 S BB Zatb @e Sropr S o s S0 o - @ o¢ 2ot
v.@,\J\ v g yy ok 1A O il o) &l 2 2 Y ooy NP Y of a2

S or Wi w s 0 - PP - I o » P Wt ows s Ows s
JL&L&CJ&:L&‘ UJS L;‘Qf.btcbwjdas?)dj‘&jﬁu&}w)

P Y - P -, /c/ orr o f

.dj?;LQF 4..9\.2} 40.3‘ ngl.; st_} &aj\ 6403‘ \}b\ 6403‘

SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Khatib mengingatkan para jemaah agar memberi sepenuh perhatian kepada
khutbah yang akan disampaikan dan tidak melakukan perkara-perkara yang lagha seperti
menggunakan telefon dan berbual-bual. Tumpukan perhatian pada khutbah yang akan

disampaikan, mudah-mudahan kita semua mendapat hidayah dan taufiq dari Allah SWT.

Dengarkan baik-baik khutbah yang akan disampaikan kerana pada hari ini khatib ingin

membicarakan khutbah bertajuk: “Pertolongan Yang Dinanti”.

Sebelum itu, khatib ingin menyeru kepada saudara-saudara sekalian untuk sentiasa
bersiap siaga berikutan ketibaan musim Monsun Timur Laut atau musim tengkujuh yang
dijangkakan akan berlaku beberapa siri hujan lebat berterusan. Sentiasa peka dan cakna
dengan sebarang pengumuman dan amaran yang dikleuarkan dari semasa ke semasa.
Berdoalah kepada Allah SWT agar kita semua dilindungi dan dijauhkan dari sebarang

bentuk musibah dan bala bencana yang dahsyat. Insya-Allah.

SIDANG JEMAAH YANG DIKASIHI SEKALIAN,

Peperangan yang berlaku di Palestin sejak 7 Oktober lalu kini masih belum reda dengan
jumlah korban kini telah melebihi 10,000 orang. Melihat kepada angka korban ini jelas
menunjukkan bahawa peperangan ini merupakan genosid atau holocaust! yang dilakukan
oleh rejim Zionis Israel terhadap rakyat Palestin. Mereka juga berkeras dan enggan
melakukan gencatan senjata kerana nafsu serakah mereka yang sedang membuak-buak
meratah rakyat Palestin. Oleh itu, teruskanlah membantu dan berdoa buat umat Islam di
Palestin. Betapa mereka sangat menantikan doa, bantuan dan sokongan dari Kita.
Semoga Allah SWT melindungi rakyat Palestin dan menghancurkan rejim Zionis Israel

dan sekutu-sekutu yang berlindung di sebalik mereka.

Situasi yang berlaku ketika ini memang sangat-sangat getir dan menguji keimanan dan
kesabaran umat Islam di Palestin. Mereka diuji dari segenap sudut. Dalam masa yang
sama ia juga memberikan banyak pengajaran kepada kita tentang nilai kehidupan di
dunia. Kita belajar tentang kebergantungan dan pengharapan sebenar hanyalah kepada
Allah SWT semata-mata dan bukan kepada makhluk. Juga kita belajar tentang tarbiyah
yang sangat berkesan diterapkan oleh ibu bapa terhadap anak-anak mereka di Palestin
tentang perjuangan melawan musuh-musuh yang cuba menjajah dan merampas tanah air
mereka. Dari peperangan ini juga nampak jelas tentang sikap sebenar kaum Yahudi dan
Nasrani yang memusuhi Islam. Firman Allah SWT dalam Surah al-Bagarah ayat 120 yang
menjadi mukadimah khutbah tadi bermaksud:

“Orang-orang Yahudi dan Nasrani tidak sekali-kali akan bersetuju atau suka kepadamu
(wahai Muhammad) sehingga engkau menurut agama mereka (yang telah terpesong itu).
Katakanlah (kepada mereka): "Sesungguhnya petunjuk Allah (agama Islam itulah

! Pembunuhan besar-besaran secara sistematik — merujuk kepada peristiwa pembunuhan besar-besaran yang
dilakukan oleh Tentera Nazi dalam Perang Dunia Kedua.

petunjuk yang benar". Dan demi sesungguhnya jika engkau menurut kehendak hawa
nafsu mereka sesudah datangnya (wahyu yang memberi) pengetahuan kepadamu
(tentang kebenaran), maka tiadalah engkau akan peroleh dari Allah (sesuatupun) yang

dapat mengawal dan memberi pertolongan kepada mu”.

Ayat ini merupakan peringatan dan amaran daripada Allah SWT supaya kita tidak
terpengaruh dengan orang-orang Yahudi dan Nasrani (Kristian). Mereka sudah
menyeleweng dari Kitab Allah dan ajaran Rasul-Rasul yang diutuskan kepada mereka.
Mereka tidak akan redha dengan umat Islam bahkan akan berusaha menarik umat Islam

menuruti agama mereka.

SIDANG JEMAAH YANG DIRAHMATI ALLAH,

Kebencian orang-orang Yahudi dan Nasrani terhadap Islam ditunjukkan dengan pelbagai
bentuk dan cara. Kita telah melihat tindakan sebahagian ekstremis Barat yang membakar
al-Quran, melukis dan menghina Rasulullah SAW, menghina ajaran Islam melalui ucapan
dan sebagainya. Tidak cukup dengan itu, mereka cuba menyebarkan dakyah bahawa
Islam ajaran yang ekstrem, ganas, menindas wanita, barbarik?, keras dan sebagainya.
Mereka memberi gambaran yang buruk terhadap ajaran Islam dengan tujuan menakut-
nakutkan orang ramai. Inilah Islamofobia atau ketakutan dan kebencian terhadap Islam
yang mereka tanamkan sejak sekian lama. Mereka berselindung di sebalik laungan
kebebasan bersuara yang tujuannya supaya mereka tidak dipersalahkan dan tidak

dikenakan sebarang tindakan.

Hakikat sebenar ajaran Islam ialah sangat cintakan kedamaian. Ajaran Islam bahkan tidak
melarang umatnya berbuat baik kepada orang-orang yang tidak memerangi Islam kerana
itulah tuntutan berlaku adil yang ditekankan dalam ajaran Islam. Firman Allah SWT dalam

Surah al-Mumtahanah ayat 8:

2 Tidak beradab, bersikap keras, kasar, ganas.

Maksudnya: “Allah tidak melarang kamu daripada berbuat baik dan berlaku adil kepada
orang-orang yang tidak memerangi kamu kerana agama (kamu), dan tidak mengeluarkan
kamu dari kampung halaman kamu; sesungguhnya Allah mengasihi orang-orang yang
berlaku adil”. (Surah al-Mumtahanah ayat 8)

Hanyasanya Allah SWT melarang umat Islam daripada mengambil orang-orang yang
memerangi Islam itu sebagai teman rapat sebagaimana dijelaskan dalam sambungan dari
Surah al-Mumtahanah ayat 9:

Maksudnya: “Sesungguhnya Allah hanyalah melarang kamu daripada menjadikan teman
rapat orang-orang yang memerangi kamu kerana agama (kamu), dan mengeluarkan
kamu dari kampung halaman kamu, serta membantu (orang lain) untuk mengusir kamu.
Dan (ingatlah), sesiapa yang menjadikan mereka teman rapat, maka mereka itulah orang-

orang yang zalim”. (Surah al-Mumtahanah ayat 9)

SIDANG JEMAAH YANG DIRAHMATI ALLAH,

Justeru, sebagai umat Islam, kita bertanggungjawab dalam usaha memerangi ideologi
Islamofobia ini melalui beberapa strategi. Antaranya melalui pendidikan tentang Islam dan
pengalaman masyarakat Islam boleh membantu menghilangkan mitos dan salah faham

serta menggalakkan pemahaman dan rasa hormat yang lebih besar.

Selain itu, umat Islam juga tidak boleh mencela agama-agama lain dengan mengejek
sembahan-sembahan mereka kerana ia termasuk larangan yang termaktub dalam firman
Allah SWT dalam Surah al-An’am ayat 108:

Maksudnya: “Dan janganlah kamu cerca benda-benda yang mereka sembah yang lain

dari Allah, kerana mereka kelak, akan mencerca Allah secara melampaui batas dengan

ketiadaan pengetahuan’.

Manfaatkan kreativiti yang ada dengan menunjukkan dan menyebarkan keindahan Islam
melalui pelbagai medium yang ada pada hari ini. Tunjukkan sikap dan nilai ajaran Islam
yang sebenar dengan kita umat Islam terlebih dahulu perlu mengamalkan sikap-sikap dan

ajaran Islam yang sebenar melalui percakapan, perbuatan, penulisan dan lain-lain.

Kesimpulannya, adalah penting untuk kita ambil perhatian bahawa menangani
Islamofobia memerlukan pendekatan jangka panjang melalui pelbagai aspek melibatkan
individu, komuniti dan masyarakat yang lebih luas. Malaysia sebagai sebuah negara umat
Islam boleh menjadi model terbaik menerusi tatacara dan urus tadbir negara yang adil dan
inklusif sifatnya. Mesej keamanan dan kedamaian perlu sentiasa disebarluaskan untuk

menyedarkan masyarakat dunia tentang kesejahteraan yang dibawa oleh Islam.

SIDANG JEMAAH YANG DIRAHMATI ALLAH,

Mengakhiri khutbah pada hari ini, khatib ingin membuat beberapa kesimpulan:

Pertama: Situasi yang berlaku di Palestin hari ini menunjukkan sikap sebenar orang-orang
Yahudi yang memusuhi dan tidak redha kepada Islam dan terus memeranginya sehingga
umat Islam mengikut agama mereka.

Kedua: Ajaran Islam sangat menekankan konsep keadilan dan kedamaian yang
merangkumi layanan baik terhadap semua manusia selagimana mereka tidak memerangi
Islam.

Ketiga: Umat Islam perlu menunjukkan sikap dan teladan yang baik menurut ajaran islam
sebenar dalam usaha memerangi salah faham terhadap ajaran Islam yang disebarkan

oleh musuh Islam dan membantu menyebarkan ajaran Islam seluas-luasnya.

Firman Allah SWT dalam Surah al-Nasr:

‘-’\3 M@d,’fv\;\éjfmgaegééjl;%@@ﬂﬁ\jj \’CA.J\_} mf}mgu 151

Maksudnya: “Apabila datang pertolongan Allah dan kemenangan (semasa engkau wahai
Muhammad berjaya menguasai negeri Makkah), - Dan engkau melihat manusia masuk
dalam agama Allah beramai-ramai, - Maka ucapkanlah tasbih dengan memuji Tuhanmu

dan mintalah ampun kepada-Nya, sesungguhnya Dia amat menerima taubat”.

Ya Allah! Wahai Tuhan kamlI Sesungguhnya hanya kepada Engkau kami
merayu memohon pertolongan. Ampunilah dosa seluruh kaum Muslimin.
Selamatkanlah saudara-saudara kami kaum Muslimin yang ditindas di
Palestin dan di mana-mana sahaja mereka berada. Ya Allah! Kasihanilah
mereka yang selama ini menjadi mangsa kekejaman Zionis Israel. Keluarkan
mereka dari penindasan serta kesempitan yang mereka alami selama ini. Ya
Allah! Dengarlah doa dan suara kami ini. Sesungguhnya kami tidak sanggup
lagi melihat saudara-saudara kami dibunuh dan diperlakukan dengan kejam
oleh Zionis Israel. Satukanlah hati seluruh umat Islam di dunia untuk
memerangi kekejaman dan kezaliman Zionis Israel. Hapuskanlah segala
kezaliman yang ada di muka bumi ini. Kurniakanlah kekuatan dan
kemenangan kepada saudara-saudara kami kaum Muslimin di Palestin.
Berikanlah kepada pejuang-pejuang Islam serta rakyat Palestin kekuatan,
kesabaran serta kemenangan menghadapi kekejaman musuh. Ya Allah!
Kembalikanlah Bumi Palestln ke pangkuan kaum Musllmln

